
پوختە     

توێژینەوەكە بە ناونیشانی )پەیوەندیی نێوان ڕۆڵە واتاییەكان و ئەركە سینتاكسییەكان( ەوەیە،       

لە شێوەزاری سلێمانیی كرمانجی ناوەڕاستدا. هەوڵدراوە، ڕۆڵە واتاییە جیاوازەكان دیاریبكرێت، كە 

هەیە، بەپێی دروستەی ڕستە و چەشنی كردار، فرێزێك، كە ئەركێكی سینتاكسیی تایبەت بەخۆی 

 وەریاندەگرێت. 

 ڕێبازی توێژینەوەكە : 

سروشتی بابەتی توێژینەوەكە بەجۆرێكە، كە پێویستی بە تێكەڵكردنی دوو تیۆر یان ڕێباز هەیە، كە 

 بریتین لە :  

 سێتا ، كە لقێكی ڕێزمانی گواستنەوە و بەرهەمهێنانی چۆمسكییە.  –أ 

 ڕێزمانی ئەركی .  –ب 

 ێوەی ئەو دوو تیۆرەدا ئەنجامدراوە. واتە توێژینەوەكە لە چوارچ

 گرنگیی توێژینەوەكە: 

لەم توێژینەوەیەدا ، دروستەی ڕستە لە ڕوانگەی ڕۆڵی واتایی فرێزەكانییەوە شیكراوەتەوە و قاڵب، 

 یان فۆڕمی ڕستە، پەیوەست بە یاسا واتاییەكانەوە دیاریكراون. 

  :پێشەکی

كەرەستە سەرەكی و ناسەرەكییەكانی ڕستە، جگە لە ئەركە 

سینتاكسییەكانیان، ئەركێكی واتاییشیان هەیە، لەبەر ئەوە چوونە ناو یەك و 

تێكچڕژانێك لەنێوان ڕستەسازی و واتاسازیدا دەبینرێت. ئەمەش بووە بەهۆی 

اتایی (، دەتوانرێت لە و  –ئەوەی كە ڕستە دوو سیستەمی هەبێت )ڕێزمانی 

ێگای هەریەكەیانەوە، دروستەی ڕستە شیبكرێتەوە و یاساكانی داڕشتنی ڕ 

 بخرێتە ڕوو. 

(، كە لە پەیوەندیی   Generative Semanticsزانستی واتاسازیی بەرهەمهێنان )

كە ڕستە خاوەنی دوو  ،لۆجیكیی نێوان وشەكان دەكۆڵێتەوە، بۆچوونی وایە

ساكانی ڕستەسازییەوە بەیەكەوە ڕۆنانە )ڕێزمانی ( و ) واتایی (، لە ڕێگای یا

گرێدراون و ڕۆنانی قووڵی ڕستە تەنیا پشت بە ڕۆنانی واتایی دەبەستێت، كە 

بنیاتێكی سەرەكیی دیاریكردنی واتای ڕستەیە. یاسا ڕستەسازییەكان تەنیا 

هۆیەكن بۆ گواستنەوەی ڕۆنانی قووڵ بۆ ڕووكەش . ) عەبدولواحید موشیر 

 (   44:  2015دزەیی، 

واتایی كەرەستەكانی ڕستە لەڕووی واتاوە گونجاون، واتە پەیوەندییەكی ڕۆڵی 

پتەو و بەرانبەریان، لەگەڵ دنیای دەرەوەدا )لۆجیك( هەن و بەجێكەوتە 

دیاریكراوەكانی ڕستەوە پەیوەست نین، بەپێچەوانەی ئەركە 

سینتاكسییەكانەوە، كە مەرج نییە، پەیوەندییەكی بەرانبەریان لەگەڵ 

بێت و پەیوەستن بە جێكەوتەكانەوە، كە بۆ هەر ئەركێك لۆجیكدا هە

دیاریكراون، بۆ نموونە كەرەستەیەك لە ڕستەیەكدا، ئەركی بكەر، یان بەركاری 

 هەبێت، لەوانەیە لە لۆجیكدا وانەبێت. بۆ نموونە لەم ڕستانەدا : 

 شوشەكە شكا.  -

 منداڵەكە زەرد هەڵگەڕا .   -

 دارا كەوت .   -

ە ناوییەكانی ) شوشەكە ، منداڵەكە ، دارا ( بكەرن، چونكە هەریەك لە فرێز 

جێكەوتەی بكەرە واتاییەكان ) لۆجیكییەكانیان ( پڕ كردۆتەوە و لەگەڵ كەس ی 

كردارەكاندا هاونیشانەن. لە دنیای دەرەوەدا ) لۆجیكدا (، ئەو فرێزانە بكەر 

رتێكراون، نین، چونكە كردارەكانیان ئەنجام نەداوە، بەڵكو بەركار، یان كا

 چونكە هەریەكەیان بەهۆی ڕووداوێكەوە كاریانلێكراوە. 

كەواتە كاتیگۆرییە واتاییەكان، هەمان ئەوانەن، كە لە جیهانی دەرەوە ) لۆجیك( 

دا هەن، لەبەر ئەوە زاراوەكانی ڕێزمانی واتایی، ئەوانەن كە لە دەرەوەی زماندا 

بەكاردەهێنرێن و ڕێزمانەكە لەگەڵ لۆجیكدا یەكدەگرێت و ناونانی ئەركی فرێزە 

اوەكانیانەوە پەیوەست ناكات. ) پێكهێنەرەكانی ڕستە، بە جێكەوتە چەسپ

لایەنی ئەركیی زمان لە خودی پەیڕەوی زمان دابڕاو  ))هالیدەی ( ڕایوایە، كە 

نییە، پەیڕەوی ڕێزمانیی هەر زمانێك، بە شێوەیەكی ڕاستەوخۆ بەو ئەركانەوە 

 ,Halliday)  (( پەیوەستە، كە ڕستەكان لە دەوروبەرە جیاوازەكاندا دەیبینن

تە پەیوەندیی واتایی نێوان ئەركە سینتاكسییە جیاوازەكان لە (. كەوا1973:23

 دروستەی ڕستەدا، چۆنیەتیی كاركردنی ڕێزمانی زمانێكی تایبەت دەخەنەڕوو. 

واتە ڕۆڵێكی گرنگ و بەرچاوی لە چۆنیەتیی داڕشتنی ڕستەدا هەیە، چونكە 

 ئاستی ڕۆنانی قووڵی ڕستە، كە یەكەم قۆناغی بەرهەمهێنانی ڕستەیە، لە

كردارێك و فرێزە داواكراوەكانی پێكدێت، كە لەسەر بنەمای گونجاندنی واتا، 

 لەگەڵ  كرداردا، دەردەكەون. 

گرنگیی واتا هانی زمانەوانێكی وەك ) ڕادفۆرد ( ی دا، لەپاڵ زانیارییە 

فەرهەنگییەكاندا، )زانیاریی واتایی ( دانە فەرهەنگییەكان زیاد بكرێت  ) 

Radford,1998 : 372 .)  

لە دروستەی ڕستەدا زانیاریی ) سینتاكس ی ( و ) سیمانتیكی ( هەیە، كە 

پێویستە لە یەكتر جیابكرێنەوە. ڕۆنانە سینتاكسییەكان چۆنیەتی پەیوەندیی 

نێوان یەكە سینتاكسییەكانی ڕستەیەك لە لایەك و پێویستییە واتاییەكانی 

لقە تیۆرێكی ڕێزمانی ڕۆنانی سەرە لە لایەكی ترەوە دیاریدەكەن، لە چوارچێوەی 

(.  Culicover ,1997:21بەرهەمهێنان و گواستنەوەدا، كە تیۆری ) سێتا ( یە )

 ئەم لقە تیۆرەی ڕۆڵە واتاییەكان لە ئاستی ڕۆنانی قووڵی ڕستەدا كاردەكات. 

دەشێت فرێزێك زیاتر لە ڕۆڵێكی واتایی وەربگرێت، واتە مەرج نییە، پەیوەندیی 

(، بە   Cowper ,1992: 51ەكان یەك بە یەك بن )نێوان ڕۆڵەكان و كەرەست

پێچەوانەی دۆخە ڕێزمانییەكانەوە، كە هەر فرێزێك تەنیا یەك دۆخی ڕێزمانی 

 وەردەگرێت، بۆ نموونە لەم ڕستانەدا : 

 ئارام كتێبەكەی پێشكەش ی كتێبخانە كرد.  -

 ەی مێژووی كوردەوە بە ئێمە دا. نازەنین زانیاریی لەبار  -

 ) نازەنین( ، ڕۆڵی واتایی ) كارا ( یان هەیە، هاوكات ) سەرچاوە( یشن،)ئارام ( و 

ڕۆڵە واتاییەكان بریتین لەو پەیوەندییانەی ، كە لەنێوان ڕووداو و   ))چونكە 

 ( .84: 2009) ڤیان سلێمان حاجی،  ((تاكەكاندا هەن 

و بە دەوری كرداردا ، كۆمەڵێك بازنەی واتایی هەن، كە ژمارەیان بە سروشت 

واتای كردارەوە بەندن و فرێزە پێویستەكانی كردارەكە لەخۆ دەگرن، بۆ نموونە 

 بازنەی واتایی كردارەكانی )نوسیم(، ) شكا( ، بەمجۆرەیە : 

 نوسیم : ) كارا، كارتێكراو ( 

 شكا  :  ) كارتێكراو ( 

واتە ) نوسیم ( پێویستی بە دوو فرێز هەیە، ڕۆڵی ) كارا ( بە یەكەمیان و 

ێكراو ( بە دووەمیان دەبەخشێت. كرداری ) شكا( یش داوای تەنیا فرێزێك )كارت

دەكات، كە ڕۆڵی ) كارتێكراو ( ی پێدەدات. پڕۆسەی بەخشینی ڕۆڵە واتاییەكان 

لە كردارەوە بۆ فرێزە داواكراوەكان ) ئەركە سینتاكسییەكان ( بە ) 

 . ( Chomsky ,1981: 37-38نیشانەكردنی سێتا ( ناودەبرێت )

ستنەڕووی دروستەی ڕستە لە ڕوانگەی ڕۆڵی واتایی كەرەستە خ

پێكهێنەرەكانییەوە، دەچێتە چوارچێوەی قوتابخانە، یان ڕێبازێكەوە، كە بە ) 

ئەركی ( ناسراوە و یەكێكە لە ڕێبازە زمانەوانییەكانی سەدەی بیستەم ) بۆ 

ڵا فەرهادی : زانیاریی زیاتر لەبارەی ڕێبازی ئەركییەوە، بڕوانە : ساجیدە عەبدوڵ

2008  .) 

فرێزە ناوییەكان لە دروستەی ڕستەدا، بەپێی ئەركە سینتاكسییەكانیان و ئەو 

دەوروبەرانەی تیایاندا دەردەكەون، واتە ) ئەو پەیوەندییە سینتاكسییانەی ، 

 لەگەڵ كەرەستەكانی تری ڕستەدا هەیانە ( ، ڕۆڵی واتای جیاوازیان دەبێت .

 بكەر:   یەكەم : ڕۆڵە واتاییەكانی

تاكسییە، كە ئەم ڕۆڵە بكەر لە دروستەی ڕستەدا ، یەكەم ئەركی سین

دەبێت:.واتاییانەی

 :  Agent -كارا   -1

(. دەبێت ئەم سیمایانەی هەبێت : ) زیندوو ،  9: 1990ڕۆڵێكی واتایی زیندووە، دەبێتە هۆی بە ئەنجامگەیاندن، یان نەگەیاندنی كردارێك )یوسف شەریف سەعید، 

یان ئەنجام نەدان ( بۆ ناسینەوەی ) كارا ەنجامدان ، بكات، یان نەیكات. لەبەر ئەوە )مەبەستی ئ مەبەست( واتە كەسێك بێت بە مەبەست یان ئارەزوو ڕووداوێك جێبەجێ

 ( . 80هەتاوی :  1376( پێوەرە ) سید علی میر عمادی ، 

 جۆرەكانی كارا : 

 لەم توێژینەوەیەدا ، كارا بۆ چەند جۆرێك پۆلكراوە ، لەوانە : 

 ەك :ئەنجامدەر : كارا خۆی كردارەكە ئەنجام دەدات، و  –أ 

 شیلان وانەكەی نوس ی .   -

 دارا زەوییەكەی ئاودا .   -

 ەنجام نەدەر : لە ڕستەی نەرێدا، كردار ڕوونادات، لەبەر ئەوە كارا لێرەدا هیچ ڕووداوێك ئەنجام نادات، وەك : ئ –ب 

 ئێمە وانەكەمان نەنوس ی .  -

 ئەوان بۆ سەیران ناچن .  -

ا ڕوودەدەن، یان ڕوونادەن، كارا لەنێوان ئەنجامدەر و ئەنجام نەدەردا ردوو، یان داهاتوود: لەو ڕستانەدا ، كە كردارەكانیان لە ڕانەب Hypothetical -گریمانەیی  –پ 

بكات ، یان نەكات. لەبەر ئەوە بۆ یەكلاكردنەوە ، چاوەرێی ئەوە دەكرێت ، كە ئایا كردارەكە لە كاتی دیاریكراوی خۆیدا ،  دەبێت، واتە دەشێت كردارەكە جێبەجێ

 ەبەر ئەوە بەشێوەیەكی گریمانەیی ، ) بكەر( بە كارا دادەنرێت ، وەك :ڕوودەدات یان ڕوونادات، ل

 ئاكار هەفتەی داهاتوو بۆ هەولێر دەچێت .   -

 ڕاپۆرتەكە دەنوسم .  من سبەینێ  -

بكات ، یان  ركار ڕووداوێك جێبەجێئەوەی بە :  كارا لە هەندێك ڕستەدا، ڕاستەوخۆ كردار بەئەنجام ناگەیەنێت، بەڵكو دەبێتە هۆكار، بۆColleague  -هۆیی  –ت 

نامەی  :لە زمانی كوردیدا ، بڕوانە  ڕووداوێكی بەسەردا بێت. ئەمەیش لەو ڕستانەدا دەبێت ، كە كردارەكانیان ) تێپەڕی كۆزەتیڤی ( ن ) بۆ زانیاریی زیاتر لە بارەی كۆزەتیڤ

 : (، كە بۆ دوو كۆمەڵ پۆلدەكرێن 2008ماستەری  نەوزاد ئەنوەر عومەر، 

 ەو كردارە تێپەڕانەی، كە تێنەپەڕی بەرانبەریان هەیە، وەك كردارە ناوییەكانی: ) بردن ، هێنان، خستن، ناردن، هێشتن، .... هتد (. ئ –أ 

 ئاكۆ منداڵەكانی بۆ شانۆگەرییەكە برد.   -

 كوڕەكە منداڵەكەی خست.   -

ڕاندن )ان( ەوە سازبوون، وەك كردارە ناوییەكانی ) مراندن، شكاندن، پچڕاندن، سوتاندن، برژاندن، ..... بەهۆی مۆرفیمی تێپە كردارە تێپەڕەكان، كە لە تێنەپەڕەكان –ب 

 هتد ( . 

 دوژمن گوندەكەی سوتاند.  -

 منداڵەكە شوشەكەی شكاند.   -

 ێت، وەك :دەشێت كارا لە ڕێگەی فرێزێكی ناوییەوە ، كە لە ناو فرێزێكی پریپۆزیشندایە، كردارێك بە ئەنجام بگەیەن

 ئاسۆ نامەكەی بە دلێر نوس ی.   -

 مامۆستا ڕاپۆرتەكەی بە خوێندكارەكان خوێندەوە.   -

 سەرپەرشتیكار: –ج 

 دەكات، وەك: هەندێك جار كارا كەسێكی سەرپەرشتیكار دەبێت و لە ڕێگەیەوە ڕووداو جێبەجێ

 ئەندازیارەكە خانووەكەی جوان دروستكردووە.   -

 لیوا ڕوكن مەهدی بەسەر داعشدا سەركەوت.   -

 :   Patient-كارتێكراو    – 2

 كەسێك ، یان شتێكە ، كاری تێدەكرێت . بۆ چەند جۆرێك پۆلدەكرێت: 

انەی كە مۆرفیمی كاتی ڕابردوویان "  ا " یە( ، وەك ) شكا، ڕووخا، سووتا، خنكا، ..... هتد : هەندێك لە كردارە تێنەپەڕە ئەلفییەكان ) واتە ئەو  damaged -زیانلێكەوتوو  –أ 

 (، دەبنە هۆی  لەناوچوون و زیانگەیاندن بە بكەرەكانیان ، وەك : 

 شوشەكە شكا.   -

 لایەكی دیوارەكە ڕووخا.   -

 ەرهەمی كردار، وەك : : بكەر لە هەندێك ڕستەدا، لە ئەنجامی ڕوودانی كردارەوە دێتە ئاراوە، واتە دەبێتە ب Product –بەرهەم  –ب 

 خانووەكە دروستكرا.   -

 ڕاپۆرتەكە نوسرا.   -

 ەك: : ئەنجامی ڕوودانی هەندێك كردار، دەبێتە هۆی سوودگەیاندن بە بكەر، و  Beneficiary –سوودمەند  -پ 

 ەڵات كرا. ئاسۆ خ  -

 خوێندكارەكان بۆ بەسەربردنی كاتێكی خۆش بۆ هاوینەهەوارەكانی دهۆك بران.   -

 :    Sensitive-هەستیار  – 3

 ێزی ناوییئەنجامدەدرێن، بە فر ئەم ڕۆڵە واتاییە ، لە لایەن ئەو كردارانەی، كە هەست و بیر و ناسینەوە و پەیبردن و بۆچوون دەردەبڕن و لە ڕێگەی هەستەكانی مرۆڤەوە 

وودم ساونانی ئەم ڕۆڵە واتاییەدا، بكەر دەدرێن. بكەر لەم ڕۆڵە واتاییەدا، ئەوەی كە پەیپێدەبات، یان وەك ڕاستییەك دەریدەبڕێت، یان باوەڕی پێدەكات )دیاردە( یە ) لە ن

 ك : " وەرگرتووە. ( ، وە 67-66: 2008لە " ساجیدە عەبدوڵڵا فەرهادی ،

 ەزانم. من ئەوان بە زیرەك د  -

 ئاسۆ  لەو باوەڕەدایە ، كە شیلان  ئەمساڵ بە یەكەم دەردەچێت.   -

 منداڵەكە هەستی كرد، كە باوكی لەگەڵ خۆیدا نایبات بۆ بازاڕ.   -

 :  Behavior  -ڕەوشتكار  – 4

ە كردەیەكی )إنعكاس ی( یە، وەك ) هەناسەی دا، خەوی بینی، مرۆڤ هەندێك ڕەفتار ئەنجامدەدات، كە نە بە ڕێكەوتە و نە بە ئارەزووە، بەڵكو لە دەسەڵات بەدەرە، وات

 " وەرگرتووە(. 197: 1985كۆكی، بورایەوە،... هتد ( ) بە دەستكاریی نموونە كردارییەكانەوە سودم لە " وریا عومەر ئەمین، 

 فرێزی ناویی بكەری ئەم چەشنە كردارانە، ڕۆڵی واتایی ڕەوشتكاریان دەبێت :

 وە . منداڵەكە بورایە  -

 نەخۆشەكە هەناسە نادات.   -

 كوڕەكە زۆر دەكۆكێت.   -

 : Holder  -هەڵگر  – 5

اییەوە ) بە تایبەتی كرداری وەك بە ناوەكەیدا دیارە ، كەسێك ، یان شتێكە ، سیفەتێك ، یان تایبەتمەندییەكی خراوەتە پاڵ. كردار بە شێوەیەكی گشتی لە ڕوانگەی وات

 شە، شوێن، ... هتد ( ی مرۆڤ  دەخاتە ڕوو، هاوكات ) بار، سیفەت، شوێن، ...هتد ( ی شتی بێگیانیش نیشاندەدات :بوو( ، ) سیفەت، ڕەگەز، پی

 ژوورەكە ساردە .  -

 منداڵەكە وریایە.   -

 من لە بازاڕ بووم.    -

 كەر بە تەواوكەرەكەیەوە دەبەستێتەوە. واتایە، لە ڕستەدا كات نیشاندەدات و فرێزی ناویی ب )بوو( كردارێكی بێ

 :  known –ناسێنراو  – 6

 بە فرێزێكی ناویی بكەر دەدرێت، كە لەڕووی ) ڕەگەز، پیشە، ....هتد( ەوە ناسێنرابێت: 

 ئاكار ئەندازیارە.   -

 خوێندكارە .  هاوڕێ  -

 پیاوەكە كورد بوو.           -

 :   Experiencer -ئەزموونكار  – 7

 ڕۆڵی واتایی ئەو فرێزە ناوییانەی بكەرە، كە كەسێك دیاریدەكەن، خاوەنی هەست و دركپێكردنن:

 شیلان دڵخۆشە.   -

 منداڵەكان غەمبارن.   -

 خوێندكارەكان وەڵامی پرسیارەكان دەزانن.  -

  :   Existence -ئارا    – 8

 وەردەگرێت، بوونی بكەر، وەك كەس، یان شت دەخاتەڕوو ، لەبەر ئەوە بكەر ڕۆڵی واتایی ئارای دەبێت:  ( -كرداری ) بوو ( لە فۆرمی داڕێژراویدا، كاتێك پێشگری ) هە 

 ئاسایش لەم ناوچەیەدا هەیە.  -

 ئێمە هەین.   -

 باوكی هەیە.   -

 :  Theme  -باس  – 9

 انەن ، زانیارییەك لە بارەیانەوە دەخرێنەڕوو، زانیارییەكە ) نە وەسفە، نە چالاكی ، ...هتد( : ئەو فرێزە ناوییە بكەر 

 وەرزش پێویستە .   -

 زیرەكیی تۆ ئاشكرایە.   -

 یارمەتیدانی هەژاران ئەركە.   -

 ترس ی منداڵەكە شكا.   -

 بكەری ئەم چەشنە ڕستانە ، لە باری كەس ی سێیەمی تاكدا دەبن. 

 :     Change -گۆڕان   - 10

 ئەو فرێزە ناوییە بكەرانەن، كە لە دۆخێكەوە بۆ دۆخێكی تر ، گۆڕانیان بەسەردا هاتووە، یان دێت: 

 من بووم بە ئەندازیار.   -

 ئاوەكە بوو بە سەهۆڵ.  -

 هێمن بوو بە خوێندكار.   -

 : Forceهێز    – 11

 فرێزی ناویی بكەر لە شێوەی هێزێكی نادیاردا بێت و كردارێك بەهۆیەوە، ڕووبدات، یان ڕوو نەدات، وەك : 

 ڕەشەبا دارەكەی شكاند.   -

 بوومەلەرزە شارەكەی وێران نەكرد.   -

 :   Instrument -ئامێر   – 12

 دەكەن، یان نایكەن ، وەك :  ان و كردار جێبەجێئەم ڕۆڵە واتاییە، بكەرە نازیندووەكان دەیانبێت، كاتێك لە شێوەی ئامێرد

 كلیلەكە دەرگاكە ناكاتەوە.   -

 چەقۆكە دەستی منداڵەكەی برینداركرد.   -

 

 دووەم : ڕۆڵە واتاییەكانی  فرێزی ناویی  بەركار: 

دەكرێت. لە دروستەی ڕستەدا، چەند  ات، لەسەر بەركار جێبەجێبەركار دوای بكەر دووەم ئەركی سینتاكسییە و بە جۆر و واتای كردارەوە بەندە. ئەو كارەی بكەر دەیك

 ڕۆڵێكی واتایی دەبێت، لەوانە : 

 ەی بەركار چەند جۆرێكە ، وەك : كارتێكراو : ئەم ڕۆڵە واتایی – 1 

 ڕووخاندی، شكاندی، كاولی كرد، وێرانی كرد، .... هتد ( :  یانلێكەوتوو : ڕوودانی هەندێك كردار، دەبێتە هۆی لەناوچوون و زیانگەیاندن بە بەركار، وەك كردارەكانی )ز  –أ   

 دوژمن شارەكەی وێرانكرد.   -

 كرێكارەكان خانووەكەیان ڕووخاند.   -

 نی كردارەكە بوونی نەبووە، وەك : : بەركار لە هەندێك ڕستەدا، لە ئەنجامی ڕوودانی كردارەوە دێتە ئاراوە و پێش ڕوودا  Product –بەرهەم  –ب 

 ئاكار ڕاپۆرتێكی بەسوودی نوس ی.   -

 ئەوان خانوویان دروستكرد.   -

 : ڕوودانی هەندێك كردار، گۆڕانكاریی بەسەر بەركاردا دەهێنێت، وەك :  Variable  -گۆڕراو  –پ 

 ژنەكە بامێكەی زەرد كرد.   -

 كچەكە ماڵەكەی پاككردەوە.  -

 دایكەكە منداڵەكەی جوانكرد.   -

 دەكات، واتە دەكەوێتە ژێر كاریگەریی بكەرەوە، وەك :  : هەندێك جار بەركار بەهۆی بكەرەوە، كردارێك جێبەجێ   Executive –جێبەجێكار  –ت 

 ژنەكە منداڵەكەی نواند.   -

 كوڕەكە ئاكۆی هێنایە گریان.   -

 مامۆستا خوێندكارەكانی خستە پێكەنین.   -

 كراوی هەبێت، لێرەدا دەبێت جیاوازی لەنێوان دوو جۆر بەركاردا بكرێت، كە ) واتایی و ڕێزمانی ( ن :بەركار ، مەرج نییە لە هەموو ڕستەیەكدا ڕۆڵی كارتێ

 بەركاری واتایی : 

ونەكانی ) لۆجیك( بەركارن، وەكو نمو  ئەو فرێزە ناوییانەن ، ڕۆڵی واتایی كارتێكراویان هەیە، واتە كاریگەریی ڕوودانی كرداریان دەكەوێتە سەر، لە ڕێزمان و دنیای دەرەوەدا

 پێشەوە . 

 بەركاری ڕێزمانی : 

ۆڵی واتایی كارتێكراویان نابێت، لە ڕستەدا جێكەوتەی بەركاری واتایی پڕدەكەنەوە و هەمان ئەو فرێزە ناوییانەن، كاریگەریی ڕوودانی كرداریان ناكەوێتەسەر، واتە ڕ 

 تم ، ..... هتد( دەردەكەون. هەڵسوكەوتی سینتاكسییان دەبێت، بۆیە پێیان دەوترێت بەركار. ئەم چەشنە بەركارە، لەگەڵ كردارە تێپەڕە هەستییەكانی، وەك ) بینیم، بیس

 ڕێزمانییەكان ئەم ڕۆڵە واتاییەیان دەبێت، بۆ نموونە لەم ڕستانەدا : كارا : بەركارە  – 2

 من تۆم بینی.   -

 ئارام دەنگی ئاكاری بیست.  -

 نازەنین شیلان دەناسێت.   -

ەریی م ، نازەنین ( بەركارن، چونكە كاریگهەر یەك لە فرێزە ناوییەكانی ) تۆ، دەنگی ئاكار ، شیلان ( لە دروستەی ڕستەكانیاندا، بەركارن، بەڵام لە لۆجیكدا ) من ، ئارا

ئارام بیستوویەتی، یان گوێی ڕوودانی كردارەكانیان كەوتۆتەسەر، چونكە لە ڕستەی یەكەمدا ) تۆ واتكردووە، كە من بتبینم(، لە ڕستەی دووەمدا )ئاكار قسەی كردووە و 

 ، كە نازەنین بیناسێت( . لێبووە (، لە ڕستەی سێیەمیشدا )شیلان بە هەر هۆكارێك بێت، وایكردووە

 ارا( یان هەیە و فرێزە ناوییە بكەرییەكان ) كارتێكراو( ن. ڕستەیەدا، ڕۆڵی واتایی ) ك  لەبەر ئەوە فرێزە ناوییە بەركارییەكان لەو س ێ

 :   Beneficiary -سوودمەند   – 3

 ێك سوودمەند دەبن، وەك : ئەم ڕۆڵە واتاییە، بەو فرێزە ناوییە بەركارانە دەدرێت، كە لە ڕوودانی كردار 

 ئەوان ئێمەیان بۆ شانۆگەرییەكە برد.   -

 منداڵەكەی خۆشدەوێت.  هاورێ  -

 هێمن كامەرانی بۆ خوانەكە بانگهێشت كرد.   -

 :   Theme -باس  – 4

 دانی و دوای ڕوودانی كردار ،فرێزی ناویی بەركار، لە هەندێك ڕستەدا، و لە ئەنجامی ڕوودانی كرداردا، نە كاری تێدەكرێت و نە سوودمەند دەبێت، واتە بەركار پێش ڕوو 

 هەمان بارودۆخی دەبێت، لەبەر ئەوە تەنیا باسێكی ڕستە دەبێت و ڕۆڵی واتایی باس وەردەگرێت، وەك : 

 ە خانووەكەی بینی. كڕیارەك  -

 شێركۆ زەوییەكەی فرۆشت.   -

 خوێندكارەكان كتێب دەخوێننەوە.   -

 " وەرگرتووە.  ( :  105: 2015) لە دیاریكردنی ئەم ڕۆڵە واتاییەی بەركاردا سوودم لە " عبدولواحید موشیر دزەیی ,   Recipient-وەرگیراو  – 5

 ەوە بەخشرابێت، لەم بارەدا ئەم ڕۆڵە واتاییەی دەبێت، وەك : بەركار دەشێت كەرەستەیەك بێت و لە لایەن بكەر 

 دارا پارەی بە هەژارەكە دا.   -

 كامەران كتێبێكی بە كتێبخانە بەخش ی.   -

 ئاكار كراسێكی پێشكەش ی هاوڕێكەی كرد.   -

 سێیەم : ڕۆڵە واتاییەكانی فرێزە ئەدڤێربڵییەكان : 

ان، لە پریپۆزیشن، پریپۆزیشن و پۆست پۆزیشن و فرێزێكی ناویی، یان زیاتر پێكهاتوون. پریپۆزیشنە سەری حوكمكەرە و ئەم ئەدڤێربڵەكان لە فۆرمی فرێزی پریپۆزیشنید

 ڕۆڵە واتاییانە بە فرێزە ناوییەكە دەدات: 

 : Site  -شوێن  – 1

جۆر شوێنی دیاریكردووە ، كە بریتین لە : سەرچاوە ، ئامانج ، شوێنی  ی، س ێئاماژە بۆ شوێنی ڕوودانی كردار لە ڕستەدا دەكات، چوار جۆرە  ) د. عەبدولواحید موشیر دزەی

 ( :  107جێگیر، بۆ زانیاری زیاتر بڕوانە سەرچاوەی پێشوو، 

 :   Source  and  beginning -سەرچاوە و سەرەتا   –أ 

 شوێنی یەكەمی ئەنجامدەرە و ئەو شوێنەی لێی دەجوڵێت ، دیاریدەكات ، وەك : 

 هاوكار لە ماڵەوە هات.   -

 ئێمە لە هەولێرەوە بۆ دهۆك ڕۆیشتین.   -

 واتە ئەم ڕۆڵە واتاییە، شوێنی سەرەتای دەستپێكردنی كردارە. 

 :  Goal  -ئامانج  –ب 

 ئەو شوێنەیە، كە ئاراستەی ڕوودانی كردار نیشاندەدات و بۆی دەجوڵێت ، وەك :

 منداڵەكە  بۆ لای پەنجەرەكە ڕۆیشت. -

 خوێندكارەكان تا زانكۆ دەڕۆن.   -

 :    Location -شوێنی جێگیر   –پ 

 ئەو شوێنە جێگیر و نەگۆڕەیە، كە كردارەكەی تێدا ڕوودەدات ، وەك : 

 ئاكار و ئالان لە یاریگەكەدا  یاریدەكەن.   -

 نازەنین لە پۆلدا هۆنراوەكەی خوێندەوە.   -

 :   Path-ڕێڕەو   –ت 

 ەی ڕوودانی كردار، بەناویدا تێپەڕ دەبێت، واتە شوێنێكی ناوەندە، دەكەوێتە نێوان ) سەرچاوە و ئامانج (ەوە ، وەك : ئەو شوێنەیە، كە ئاراست

 ئێمە لە هەولێرەوە بە كۆیەدا بۆ سلێمانی ڕۆیشتین.   -

 دەشێت لەگەڵ ئەم ڕۆڵە واتاییەدا، )سەرچاوە( ، یان ) سەرچاوە و شوێن ( دەرنەكەون، وەك : 

 ەكان بە شارەكەدا تێپەڕین.  سەرباز   -

، بارێك نیشاندەدات، یان ( Crystal ,1993 : 321-322( دەجوڵێت )  واتە ئەم ڕۆڵە واتاییە، ئاماژە بۆ ئەو شوێنە دەكات، كە بكەر لێیەوە ) لە سەرچاوەوە بۆ ئامانج

 (. Haegeman ,1998:50كردارێكی تێدا ڕوودەدات و بەهۆی كردارێكەوە گوزارشتی لێدەكرێت )

 :  Instrument -ئامێر  – 2

 ( ، وەك :  Fillmore,1968: 24گیانن و دەبنە هۆی ئەنجامدانی كردارێك و بەهۆی كردارەكەیشەوە دیاریدەكرێن )   هۆش و بێ ڕۆڵی واتایی ئەو فرێزە ناوییانەیە، كە بێ

 وانەكەم بە كۆمپیوتەر نوس ی.   -

 دیاری بە ئۆتۆمبیل چوو بۆ بازاڕ.  -

 :  Agent   -ارا ك  – 3

 دەكەن، وەك :  ئەم ڕۆڵە واتاییە بەو فرێزە ناوییانە دەدرێت، كە لە فرێزە پریپۆزیشنییەكاندان و لەژێر كاریگەریی بكەردا، كردارێك جێبەجێ

 ئەوان كتێبەكەیان بە مندا بۆ شیلان نارد.   -

 زەوییەكەم بە دارا ئاودا.   -

 ماڵەكەی بە كچەكە پاككردەوە.   -

 :  Beneficiary  -سوودمەند  – 4

 ئەدڤێربڵەكان لە ئەنجامی ڕوودانی هەندێك كرداردا سوودمەند دەبن و ئەم ڕۆڵە واتاییە وەردەگرن، وەك : 

 كچەكە گوڵێكی دا بە هاوڕێكەی.   -

 كراسەكەم بۆ تۆ هێناوە.   -

 هێرۆ كتێبەكانی دا بە هاوناز.   -

 :   Friendship -هاوڕێیەتی  – 5

پێكەوە جێكەوتەی بەركار ڕۆڵی واتایی ئەو ئەدڤێربڵانەیە، كە لەگەڵ بكەردا هاوبەشن لە بەئەنجامگەیاندن، یان نەگەیاندنی كرداردا، یان لەگەڵ فرێزێكی ناویدا، 

 پڕدەكەنەوە، وەك: 

 منداڵەكە لەگەڵ باوكیدا چوو بۆ شانۆگەرییەكە.   -

 اریگەكەدا ڕاوەستاون. خوێندكارەكان لەگەڵ مامۆستاكانیاندا لە ی  -

 ئاسۆم لەگەڵ ئارامدا بینی.   -

 كتێبەكانم لەگەڵ دەفتەرەكاندا هێنا.  -

 :   Temporal -كات  – 6

 ئەو ئەدڤێربڵانەی ، كاتی ڕوودانی كردار نیشاندەدەن، ئەم ڕۆڵە واتاییەیان دەبێت، وەك : 

 ت.زانكۆی سلێمانی لە وەرزی بەهاردا سەردانی زانكۆی كۆیە دەكا  -

 وەرزشكردن لە كاتی بەیانیاندا گرنگیی خۆی هەیە.   -

 : - Colleagueهۆیی   – 7

 ئاماژە بۆ ئەو ئەدڤێربڵانە دەكات، كە هۆی ڕوودان، یان ڕوونەدانی كردار نیشاندەدەن، وەك : 

 گۆڤارەكانم لەبەر تۆ كڕی.   -

 ئەوان لەبەر من گەشتەكەیان دواخست.   -

 : - Source  and  beginningسەرچاوە و سەرەتا     – 8

 وەك:  ئەم ڕۆڵە واتاییە ، ئاماژە بۆ خاڵی دەستپێكردن و دەركەوتنی دیاردەیەك دەكات، یان كەرەستە بەراییەكانی دروستكردنی شتێك دەخاتە ڕوو،

 ئێمە لە تۆوە فێری زانست بووین.   -

 منداڵ لە خێزان و خوێندنگەكانەوە فێری ڕەوشتی باش دەبێت.   -

 خانووەكە لە خشت / بە خشت دروستكراوە .   -

ونە ) ۆ یەكێكی تر دەگۆڕێن، بۆ نمو ژمارەی ئەركە سینتاكسییەكان جێگیر و دیاریكراوە، بە پێچەوانەی ڕۆڵە واتاییەكانەوە، كە ژمارەیان لە ڕێزماننوس، یان زمانەوانێكەوە ب

(.  Fillmore ,1968 : 1971باس، شوێن، ئامانج، سەرچاوە، كات ، هاوڕێیەتی، ڕێڕەو ( ی دیاریكردووە ) بڕوانە :  فیلمۆر ( ڕۆڵە واتاییەكانی) كارا، ئامێر، كارتێكراو، هەوڵدان،

 یشان كردووە .      هەرچی ) هادسن( ە ، ) كارا، كارتێكراو، شوێن، ئامێر، كات، سوودوەرگرتن، هەستپێكەر، هاندەر، هۆیی، ئامانج، سەرچاوە، خاوەن( ی دەستن

لەو شوێنەی، كە ینتاكسییەكان بە جێكەوتەوە پەیوەستن، واتە هەریەكەیان لە دروستەی ڕستەدا شوێنی تایبەت بە خۆیان هەیە، بۆ نموونە فرێزی ناویی بكەر ئەركە س

 بۆی دیاریكراوە، ئەركی بكەر دەبینێت : 

 دارا وانەكەی نوس ی.   -

ی خۆیەوە، جێگۆڕكێی بۆ لای چەپی ڕستەكە پێكرا، ئەوا ئەركە سینتاكسییەكەی لە دەست دەدات و ئەگەر فرێزی ناوی )دارا( ، كە بكەری ڕستەكەیە، لە جێكەوتە

 ئەركێكی سینتاكسیی تر وەردەگرێت، وەك لەم ڕستەیەدا ڕوونكراوەتەوە: 

 . نوسرا داراوە لایەن لە ەكەوان  -

 ۆ ئەدڤێربڵ گۆڕراوە. لەو ڕستەیەدا فرێزی ناوی ) وانەكە( ئەركێكی سینتاكسیی تری وەرگرتووە، كە )بكەر( ە، فرێزی ناویی ) دارا( یش، ئەركەكەی لە بكەرەوە ب

هەبێت، لە هەموو ڕستەیەكدا هەمان ڕۆڵی هەرچی ڕۆڵە واتاییەكانە، بە جێكەوتەی فرێزەوە پەیوەست نین، بۆ نموونە كەرەستەیەك ، كە ڕۆڵی واتایی ) كارتێكراو( ی 

 دەبێت، وەك : 

 منداڵەكە شوشەكەی شكاند.   -

 شوشەكە شكێنرا.   -

واتە ڕۆڵە واتاییەكان بە فرێزی ناویی ) شوشەكە (، هەرچەندە لە دوو جێكەوتەی جیاوازی ئەو دوو ڕستەیەدا دەركەوتووە، بەڵام هەر یەك ڕۆڵی واتایی وەرگرتووە، كە

 كەوتەی فرێزە ناوییەكان ناگۆڕرێن، بۆ نموونە : گۆڕینی جێ

 دەرگاكەی كردەوە .   ) ڕۆڵی واتایی ئامێر ( بە كلیلژنەكە   -

 دەرگاكەی كردەوە .           ) ڕۆڵی واتایی ئامێر (  كلیلەكە  -

 (.   Cruse ,2000: 281.. هتد( یان بۆ بەكارهێنراوە  )ڕۆڵە واتاییەكان بە گشتی زاراوەكانی ) دۆخەكانی ژێرەوە ، ڕۆڵە ئەركییەكان، ڕۆڵەكانی دۆخ ، ..

 یاساكانی داڕشتنی ڕستە پەیوەست بە ڕۆڵە واتاییەكانەوە : 

 ە یاسا سینتاكسییەكان زۆرلە ڕێزمانی واتاییدا، ئەگەر لە ڕوانگەی ڕۆڵە واتاییەكانەوە، دروستەی ڕستە دیاری بكرێت، ژمارەیەك یاسای واتایی بەرجەستە دەبن، كە ل

 زیاترن، واتە قاڵبەكانی ڕستە لەم ڕێزمانەدا بە چەند یاسایەك بەرهەم دێن، كە بریتین لە: 

 بكەر ) كارا( و بەركار ) كارتێكراو( بێت:   -

 ئاسۆ هۆنراوەیەكی نووس ی .   -         ئەنجامدەر + بەرهەم + كردار : -1

 شوشەكەی شكاند. منداڵەكە   -     ئەنجامدەر + زیانلێكەوتوو + كردار :    -2

 كچەكە ماڵەكەی پاككردەوە.   -  ئەنجامدەر + گۆڕراو + كردار :  -3

 كوڕەكە ئاكۆی خستە پێكەنین.   - هۆیی + جێبەجێكەر + كردار :  -4

 :  نەبێت(  كارتێكراو)  بەركار و( كارا)  ەربك -

 ان بۆ سەیران برد. ئەوان ئێمەی  -ئەنجامدەر + سوود + شوێن + كردار :   -5

 كامەران كتێبەكانی خوێندەوە.   -  ئەنجامدەر + باس + كردار :  -6

 ارا پارەی بە هەژارەكە دا . د -ئەنجامدەر + وەرگیراو + سوودمەند + كردار :   -7

 :  بێت(   كارا)  بەركار و(  كارتێكراو)  ەربك  -

 . من تۆم بینی . /  من دەنگی تۆم بیست  - كارتێكراو + كارا + كردار :   -8

 : بێت داهاتوودا لە كردار روودانی  و بێت( كارا)  ەربك -

 بۆ هەولێر دەچێت.  بەینێنازەنین س -گریمانەیی + كات + شوێن + كردار :   -9

 :  بێت(  سەرپەرشتیكار كارای)  ەربك -

 ئەندازیارەكە خانووەكەی دروستكرد. -سەرپەرشتیكار + بەرهەم + كردار :   -10

 جەنەڕاڵ ئاكار بەسەر دوژمندا سەركەوت.   -  سەرپەرشتیكار + باس + كردار :   

 :  بێت نەرێ  كردار و( كارا)  ەربك  -

 خوێندكارەكان وانەكەیان نەخوێند.  - ئەنجامنەدەر + باس + كردار :  -11

 ئەوان بۆ بازاڕ نەچوون.  -      ئەنجامنەدەر + شوێن + كردار : 

 و ( بێت : بكەر ) كارتێكرا  -

 خانووەكە رووخا.  -     زیانلێكەوتوو + كردار :   -12

 ڕاپۆرتەكە نوسرا .  -           بەرهەم + كردار :  -13

 ئاكار خەڵاتكرا.   -   سوودمەند + كردار :  -14

 بكەر ) هێز ( و بەركار ) كارتێكراو ( بێت:  -

 ەی شكاند. رەشەبا دارەك - هێز + زیانلێكەوتوو + كردار :    -15

 :  بێت(  كارتێكراو)  یان ،(  باس)  بەركار و(  ئامێر)  ەربك  -

 كلیلەكە دەرگاكەی كردەوە.  -ئامێر + باس + كردار :        -16

 ەقۆكە دەستی منداڵەكەی بریندار كرد. چ -ئامێر + زیانلێكەوتوو + كردار :      -17

 بكەر ) ڕەوشتكار ( بێت :   -

 منداڵەكە بوورایەوە.  -      ڕەوشتكار + كردار :  -18

 :  بێت(  هەڵگر)  ەربك -

 ژوورەكە ساردە.  -هەڵگر + تەواوكەر + كرداری ) بوو ( :    -19

 :  بێت(  ناسێنراو)  ەربك  -

 دلێر ئەندازیارە.  - ناسێنراو + تەواوكەر + كرداری ) بوو (   -20

 :  بێت(  ئەزموونكار)  ەربك -

 شیلان دڵخۆشە.  - زموونكار + تەواوكەر + كرداری ) بوو ( : ئە -21

 :  بێت( ئارا)  ەربك -

 ئێمە هەین / ئاسایش هەیە.         -ئارا + كرداری ) بوو (  -22

 :  بێت(  باس)  ەربك -

 وەرزش پێویستە .  - باس + تەواوكەر + كرداری ) بوو ( :  -23

 :  بێت(  گۆڕان)  ەربك -

 من بووم بە ئەندازیار .  - گۆڕان + كرداری بوو +  تەواوكەر :  -24

 :  بێت(  هەستیار)  ەربك  -

 من تۆ بە زیرەك دەزانم.  - هەستیار + باس + دیاردە + كردار :  -25

 پۆلكردنی كردار پەیوەست بە سیمای واتاییەوە : 

دیاریدەكرێت، كە هەر كردارێك سیمایەكی تایبەت بەخۆی وەردەگرێت، كە چەسپاو و نەگۆڕ نییە، واتە سیمای واتایی كردار، بەهۆی ڕۆڵی واتایی فرێزەكانی دەوروبەرییەوە 

ەشدا، ئەو كۆمەڵە كردارەی لە ڕستەیەكەوە بۆ ڕستەیەكی تر، دەشێت ڕۆڵە واتاییەكانی دەوروبەری، لە ڕووی چەندێتی و چۆنیەتییەوە گۆڕانیان بەسەردا بێت. لەگەڵ ئەو 

اییانەوە ە دنیای دەرەوەدا پێكدەهێنن، سیمای هاوبەش، یان گشتییان دەبێت و هەر ئەندامێكی بوارەكەیش، بەهۆی هەموو، یان ژمارەیەك لەو سیما واتبوارێكی واتایی ل

انە : بەشكردنە واتاییەكانی كردار بڕو دەردەخرێن و دەنوێنرێن. بە پێی پەیوەندیی سیمای كردار و بواری واتایی، كردار بۆ چەند كۆمەڵێك پۆلدەكرێن )بۆ زانیاری لەبارەی دا

 (:  77-58: 2008وڵڵا فەرهادی ، ساجیدە عەبد -ب 55-50: 2009وسف شەریف سەعید، ی -أ

ردەی ماددی ،  ئەم كردارانەی بە كرداری ك 65-59: 2008ووداو گەیەن : وەك ناوە كردارییەكانی ) خواردن، نوسین، كوشتن،... هتد(. ) ساجیدە عەبدوڵڵا فەرهادی ، ڕ  - 1

 ناوبردووە و ڕۆڵە واتاییەكانی دەوروبەریش ی ، بە " بەرپرس ، كارتێكراو " ناوهێناوە ( . 

 { . ---سیماكانیان بریتین لە : } كارا ، كارتێكراو ، 

 دەنوێنرێت، بەم شێوەیە دەبێت:  سیما تایبەتییەكانی كردارەكان ، كە بە هۆیانەوە  كردارەكانیان پێ

 رتێكراو {} كارا + كا منداڵەكە سێوەكەی خوارد . -ردن ( :  بۆ نموونە ) خوا

 منداڵەكە بە دەست سێوەكەی خوارد.  } كارا + ئامێر + كارتێكراو {  -  

 سێوەكە خورا.   } كارتێكراو { -  

و رۆڵە واتاییە هەیە، ڕۆڵە واتاییەكانی تریش، بەپێی جۆری ڕستە و اتە ناوی كرداریی ) خواردن( پێویستیی بەو ڕستەیەدا، ڕۆڵی واتایی ) كارتێكراو ( دووبارە بۆتەوە،  لەو س ێ

 ویست و ئارەزووی قسەكەر هەڵبژێردراون، چونكە  دەتوانرێت لابرێن، هەر وەك لە ڕستەی سێیەمدا دیارە. 

 دوژمن  پیاوەكەی كوشت.   } كارا + كارتێكراو  {  - ) كوشتن ( :  

 كارا + ئامێر + كارتێكراو { دوژمن بە گوللە پیاوەكەی كوشت. }  -  

 } كارتێكراو {     پیاوەكە كوژرا .   -  

 } ئامێر + كارتێكراو {  گوللە پیاوەكەی كوشت.  -  

 ییەكە بەیەكەوە دێن.ردوو ڕۆڵە واتاناوی كرداریی ) كوشتن ( و هاوشێوەكانی، هەمان سیمای واتایی وەردەگرن، )كارا(، یان )ئامێر(، دەریاندەخەن، لە هەندێك دەوروبەردا، هە

 هتد( . وڵە گەیەن : وەك ناوە كردارییەكانی ) رۆیشتن ، بردن ، هێنان ، ناردن، جوڵان، ڕاكێشان ، فڕین، چوونەدەر، هاتنەژوور، جێهێشتن، .....ج – 2

 { .  ---سیمای واتاییان : } كارا ، سەرچاوە ، ڕێڕەو ، ئامانج ، 

 هاتن ( :  بۆ نموونە سیمای واتایی ناوی كرداری )

 لەهەولێرەوە بە كۆیەدا بۆ سلێمانی هات.}كارا+ سەرچاوە+ڕێڕەو+ ئامانج{                       

 لە هەولێرەوە هات. } كارا + سەرچاوە . {                   شێركۆ    

 بۆ سلێمانی هات.  } كارا + ئامانج {                      

 بە كۆیەدا بۆ سلێمانی هات. } كارا + ڕێڕەو + ئامانج {    

 دەشێت ڕۆڵی واتایی ) ئامێر (، بەپێی ویستی قسەكەر هاوبەش ی لە دیاریكردنی سیماكانی كردارەكەدا بكات، وەك : 

 . هات سلێمانی بۆ كۆیەدا بە هەولێرەوە لە خۆی  ئۆتۆمبیلەكەی بە ێركۆش  -

 :{ ---( ، دەگرێتەوە. سیمای واتاییان، بریتین لە : } هەستیار، باس،) بیستن، بینین، بۆنكردن، تامكردن، بەرچاوكەوتن ، ... هتد هەستگەیەن: ناوە كردارییەكانی - 3

 هەواڵەكەیان بیست. } هەستیار + باس{                      

 هۆ، + باس{لە ڕێی تۆوە هەواڵەكەیان بیست. } هەستیار +  كارا /               ئەوان     

 دوێنی لەڕێی تۆوە هەواڵەكەیان بیست.} هەستیار+ كات+ كارا/ هۆ،+ باس{              

 ( ،  وەك :  66، :2008دی ، ئەو شتەی هەستی پێدەكرێت ، یان دەزانرێت، هەندێك جار ڕاستییەكە و لە ڕووی  ڕێزمانەوە لە شێوەی لاڕستەدایە ) ساجیدە عەبدوڵڵا فەرها

 ە( نایەیت . زانیم ، )ك  -

 كامەران حەزی كرد، )كە(  لەگەڵتاندا بێت.   -

هەستگەیەنەكانیان دەبێت،  كردارە ) دەروونی ( یەكان، وەك ناوە كردارییەكانی ) تووڕەبوون، ترسان، خۆشحاڵبوون، ڕقلێبوون، ... هتد(، هەمان سیمای واتایی كردارە

 وەك: 

 پیاوەكە لە منداڵەكە توڕە بوو.   -

 ا ڕقی لە خوێندكاری تەمەڵە. مامۆست  -

 شارا لە ئاسۆ ترسا.  -

 { ----} كارا ، باس ، شوێن ،  شوێنگەیەن: وەك ناوە كردارییەكانی )دانان، دوورخستنەوە، بەجێهێشتن، پڕبوون، بەتاڵ بوون ....هتد ( ، بەگشتی سیماكانیان بریتین لە : – 4

 ، وەك : 

 ئاسۆ كتێبەكانی لەسەر مێزەكە دانا.  -

 {  ---كتێبەكان لەسەر مێزەكە دانران . } باس + شوێن +    -

 { ----هۆڵەكە پڕبوو لە خەڵك .   } شوێن + باس +   -

 {  -----تەنكییەكە بەتاڵ بوو . } شوێن +   -

ە دەستنیشان بكرێت، كە لە سیمای واتایی وەك لە ڕستەكاندا ڕوونكراوەتەوە ، مەرج نییە ، سیماكانی كردارە شوێنگەیەنەكان هەمیشە بەهۆی ئەو ڕۆڵە واتاییانەو 

 گشتیاندا دیاریكراوە، بەڵكو دەشێت سیمای هەندێك كردار ، بە یەك ، یان دوو لەو ڕۆڵە  واتاییانە  دەربخرێت. 

، { -----+ باس + سوودمەند + } كارا   ێدان و بەخشین : وەك ناوە كردارییەكانی ) پێدان، پێشكەشكردن، بەخشین، خەڵاتكردن، .... هتد( سیماكانیان بریتین لە :پ – 5

 : وەك

 ئاكار كتێبەكەی بە هێرۆ دا.      } كارا + باس +  سوودمەند {    -

 مامۆستا دیاری پێشكەش بە خوێندكارە زیرەكەكان كرد .   -

 {  -----نازەنین خەڵاتكرا .  } سوودمەند +    -

، كردارە ) خزمەتگوزارییەكان ( ی بە 53: 2009خزمەتگوزاری: ناوە كردارییەكانی ) قیرتاوكردن، سواغدان، سپیكردن،....هتد( دەگرێتەوە، )یوسف شەریف سەعید،  – 6

 وەك:  { -----كرداری )پەیوەندیكردن( داناوە (، سیماكانیان بریتین لە :} كارا،  كارتێكراو/ گۆڕاو ، ئامێر،  

 ەوان  خانووەكەیان بۆیەكرد.   } كارا + كارتێكراو / گۆڕراو { ئ  -

 خانووەكە بۆیەكرا.                 } كارتێكراو  +  گۆڕاو  {  -

 خانووەكە بە دەست بۆیە كرا.   } كارتێكراو / گۆڕراو + ئامێر {   -

 ردن ، نیشاندان ، كۆمەككردن ، پشتگیریكردن ، .... هتد ( .دارییەكانی ) یارمەتیدان ، فریاكەوتن ، فێركوەك ناوە كر  :یارمەتیدان  – 7

 سیماكانیان بریتین لە } كارا ، سوودمەند ، .... { ، وەك : 

 من یارمەتی ئەوانم دا .   -

 {. --من یارمەتی ئەوانم لە ڕێكخستنی كتێبخانەكەدا دا.}كارا + سوودمەند + باس+  -

 { ----نیشاندا . } كارا + باس + سوودمەند + ئاكار ڕێگەكەی بە گەشتیارەكان   -

بكات، واتە دەست بەسەر ڕوودانی كردارێكی تردا دەگرێت ) بۆ  دەست بەسەرداگرتن : ئەو كردارانەن، كە دەبنە هۆكار، بۆ ئەوەی كارایەك كردارێكی تر جێبەجێ – 8

چاوەیەی بەكاری هێناوە(، وەك ناوە كردارییەكانی و ئەو سەر  55-54:  2008شەریف سەعید،  زانیاری زیاتر  لەبارەی  كردارەكانی دەست بەسەرداگرتن، بڕوانە : یوسف

 . )هەڵبژاردن، دەستنیشانكردن، دیاریكردن، ڕێگەدان، بەجێهێشتن، فەرماندان ، ئامۆژگاریكردن، ورە بەرزكردنەوە ، پاڕانەوە ، .... هتد ( 

 لەشێوەی ڕستەی تێكهەڵكێش { ، وەك :   سیماكانیان بریتین لە } كارا ، هەستیار ، ڕووداو

 . بخوێنێتەوە هۆنراوەكە ئەوەی بۆ هەڵبژارد، دلێری  ۆستامام -

ەیش تایبەتمەندی ئەم جۆرە ) دلێر ( كارایشە، چونكە بۆ ئەنجامدانی كردارێك هەڵبژێردراوە، واتە لێرەدا )جووتێك ڕۆڵی واتایی لە ئەركێكی سینتاكسیدا هەیە( ، ئەم

 ەم ڕستانەی خوارەوەدا زیاتر ڕوونكراوەتەوە : كردارانەیە، ل

 ژنەكە ئامۆژگاریی كوڕەكەی كرد، كە كارەكانی فەرامۆش نەكات.  -

 مامۆستا ڕێگەی بە خوێندكارەكان دا ، كە ڕۆژی هەینی  بۆ گەشت بچن.  -

 ئاكار ورەی دارای بەرز كردەوە، كە لە خوێندنەكەی سەركەوتوو بێت.   -

 من فەرمانم بە هێرۆ كرد ، كە بچێت بۆ بازاڕ.   -

  197:  1985ا عمر ئەمین، بەدەر لە دەسەڵات : وەك ناوە كردارییەكانی ) خەوبینین، كۆكین، پژمین، ڕشانەوە، بیستن، گوی لێبوون ، لەهۆشخۆچوون، .... هتد(  ) وری – 9

 . ) 

 سیماكانیان بریتین لە } ڕەوشتكار، .... { ، وەك : 

 ەخۆشەكە لە هۆش ی خۆی چوو .ن  -

 منداڵەكە دەكۆكێت.   -

 ئێمە گوێمان لە دەنگی ئێوە بوو.   -

 لەم كردارانەیشدا، دیاردەی بوونی دوو ڕۆڵی واتایی لە بكەرەكانیاندا بەرچاودەكەوێت، چونكە ڕۆڵی واتایی ) كارتێكراو ( یشیان هەیە. 

{،  ----ورهەڵگەڕان ، سپی چوونەوە، ژەنك هەڵهێنان ، ... هتد ( دەگرێتەوە. سیماكانیان بریتین لە : }هەڵگر ، ەڕان ، سو پەیوەندداری : ناوە كردارییەكانی ) زەرد هەڵگ – 10

 وەك : 

 كچەكە زەرد هەڵگەڕا.  -

 شاخەكان سپی دەچنەوە.   -

 ئاسنەكە ژەنگی هەڵهێنا.   -

 یشیان هەیە. بكەری ئەم جۆرە كردارانەیش، هاوكات  ڕۆڵی واتایی  ) كارتێكراو ( 

 ( .  69: 1989 ێنان : وەك ناوە كردارییەكانی ) لێنان ، برژاندن، سووركردنەوە، كوڵاندن، زەردكردن، پیشاندن ،  ... هتد(   ) مەعروف مەحمود فەرەج ،ل – 11 

 { ، وەك :  -----سیماكانیان بریتین لە  : }  كارا، كارتێكراو / گۆڕراو ،  

 گۆشتەكەی سووركردەوە.  -

 گۆشتەكە سووركرایەوە.   -

 كوڕەكە بەهێیەكەی پیشاند.  -

) كارا + سوودمەند ( ، باس ، [ كردن، .... هتد ( . سیماكانیان بریتین لە :  ەبەركردن : وەك ناوە كردارییەكانی ) لەبەركردن، لەمل كردن، لە دەست كردن، لەپێل – 12

 ، وەك: ] ---شوێن ،

 منداڵەكە كڵاوەكەی لەسەر كرد.   -

 كچەكە ملوانكەكەی لە مل كرد.   -

 ژنەكە بازنەكەی لەدەست كرد.   -

 {  ----بازنەكە لە دەست كرا. } باس + شوێن +   -

 ) كارا ( ی ئەم كردارانە ، هاوكات ) سوودمەند ( یشە ، واتە دوو ڕۆڵی واتایی لە فرێزی ناویی بكەردا هەیە . 

تن ، نەڕاندن،  قیژاندن، .... : مەبەست لەم كردارانە، ئەوانەن كە نامەیەك، یان  پەیامێك لە قسەكەرەوە بۆ گوێگر دەگەیەنن، وەك ناوە كردارییەكانی ) و گەیاندن  – 13

 ( .   75-74: 2008هتد ( ) بۆ زانیاری زیاتر بڕوانە: ساجیدە عەبدوڵڵا فەرهادی ، 

 {  ----سیماكانیان بریتین لە  : } سەرچاوە ، پێوتراو ، پەیام / نامە ، 

 پەیام ، دەشێت لەشێوەی فرێز ، یان ڕستەدا بێت، وەك : 

 بە منی وت، بەیانی نایەم بۆ زانكۆ.  هاوڕێ  -

 منداڵەكان گۆرانی دەڵێن . } سەرچاوە  +  پەیام {.   -

 شێرەكە نەڕاندی.   } سەرچاوە { .  -

( . سیمای واتایی ، بریتییە لە } باس ،  76وون: ئەو كردارانەن، كە بوونی شتێك دەگەیەنن، لە كوردیدا بریتین لە ناوی كرداریی )هەبوون ( )سەرچاوەی پێشوو : ب – 14

 وەك: { ---شوێن، 

 خوا هەیە.   -

 ئاسایش لەم وڵاتەدا دەبێت.   -

 (  ----+ كات + شوێن +  گوندێك پێشتر لەم شوێنەدا هەبوو.      } باس  -

 ئەنجام :

 توێژینەوەكە بە چەند ئەنجامێك گەیشتووە ، گرنگترینیان ئەمانەن :  

ی بە دەوری كرداردا بازنەی واتای) بكەر، بەركار، ئەدڤێربڵ ( ئەركی سینتاكسین و هاوكات كاتیگۆریی واتایین و بە  پەیوەندیی واتایی جیاوازەوە بە كردارەوە بەستراون.  – 1

 جیاواز هەیە، كە هەر بازنەیەك پەیوەندی واتایی لەنێوان كردار و فرێزێكی پێكهێنەری ڕستەدا دروست دەكات. 

دا نایەت، بە پێچەوانەی ڕۆڵە واتاییەكان بە جێكەوتە سینتاكسییەكانەوە پەیوەست نین، واتە فرێزێك لە هەر جێكەوتەیەكدا بێت، گۆڕانكاری بەسەر رۆڵە واتاییەكەی – 2

 ركە سینتاكسییەكانەوە، كە وابەستەی جێكەوتەكانیانن، بۆ نموونە : ئە

 ئامێر (  –كردەوە . ) ئەدڤێربڵ  بە كلیلدەرگاكەمان   -

 ئامێر (  –دەرگاكەی كردەوە .   ) بكەر  كلیلەكە  -

 باس (  –) بەركار   خوێندەوە.   كتێبەكەیشاهۆ   -

 باس (  –) بكەر  خوێنرایەوە.            كتێبەكە  -

نەوانێكەوە بۆ یەكێكی دیكە ئەركە سینتاكسییەكان ژمارەیان سنووردار و جێگیرە، بە پێچەوانەی ڕۆڵە واتاییەكانەوە، كە ژمارەیان نادیارە و لە ڕێزماننوس ، یان زما – 3

 ورد بە یاسا سینتاكسییەكانی ڕۆنانی ڕستە زیاتر بن. دەگۆڕێن، ئەمەیش بووە بەهۆی ئەوەی كە یاساكانی داڕشتنی ڕستە لە ڕوانگەی ڕۆڵە واتاییەكانەوە ، بەرا

ڕستەیەی خوارەوەدا، فرێزی ناوی ) پەنجەرەكە (  ڕۆڵە واتاییەكان بە چەشنی كردارەوە پەیوەستن، بە پێچەوانەی ئەركە سینتاكسییەكانەوە، بۆ نموونە لەم س ێ – 4

 بەركارن، بەڵام لە هەر ڕستەیەكیاندا ڕۆڵێكی واتایی جیاوازی هەیە : 

 ئەنجام / بەرهەم (  –كوڕەكە پەنجەرەكەی دروستكرد.   ) بەركار   -

 گۆڕان ( –كوڕەكە پەنجەرەكەی بۆیە كرد .    ) بەركار   -

 زیانلێكەوتوو( –كوڕەكە پەنجەرەكەی شكاند .       ) بەركار   -

یستە واتاییەكانی فرێزی ناویی )پەنجەرەكە( پێو هۆی جیاوازیی ڕۆڵە واتاییەكان بۆ ئەوە دەگەڕێتەوە، كە لە تۆڕی بابەتانەی كرداردا، ڕۆڵی واتایی جیاوازی هەیە و نیشانە 

 لەگەڵیاندا بگونجێت .

 

 سەرچاوەكان

 بە زمانی كوردی : 

 ئەركی ئەدڤێربڵ لە فراوانكردنی فرێزی كاریدا، نامەی ماستەر، كۆلیجی زمان ، زانكۆی سلێمانی . ،( 2001: ) حسەین ەحمەدئازاد ئ  -1

 تە و پاش ڕستە ، چاپی یەكەم ، هەولێر.( ، ڕس 2008ساجیدە عەبدوڵڵا فەرهادی )   -2

 (، ڕێزمانی بەندێتی، نامەی ماستەر ، كۆلیجی ئاداب ، زانكۆی سەلاحەدین.  1995ساجیدە عەبدوڵڵا فەرهادی )   -3

 ( ، ڕێزمان و واتا، چاپی سێیەم، هەولێر. 2015عەبدولواحید موشیر دزەیی )  -4

 ڵەكان لە ڕوانگەی تیۆری دەسەڵات و بەستنەوە، بڵاوكراوەكانی ئاكادیمیای كوردی ، هەولێر . (، كەرەستە بەتا2009ڤیان سلێمان حاجی )   -5

 ( ، بوارە واتاییەكان، نامەی ماستەر، كۆلیجی ئاداب، زانكۆی سەلاحەدین، هەولێر .1989مەعروف مەحموود فەرەج )   -6

 ەی ماستەر، كۆلیجی زمان ، زانكۆی كۆیە. ( ، كۆزەتیڤ لە زمانی كوردیدا، نام2008نەوزاد ئەنوەر عومەر )  -7

 ، بەغداد.  107 -، ژ   ( ، تێنەپەڕ فرمانێكی بكەر نادیارە ، گۆڤاری ڕۆشنبیری نوێ 1985وریا عومەر ئەمین )  -8

 ( ، دۆخەكانی ژێرەوە لای فیلمۆر و هەندێك ڕستەسازیی كوردی ، چاپی یەكەم ، هەولێر . 2009یوسف شەریف سەعید )   -9

 بە زمانی فارس ی : 

 العە و تدوین كتب علوم إنسانی  دانشگاها . طریە حاكمیت و مرجع گزینی ( : انتشارات سازمان مظ( ، نحو زبان فارس ی ) بر پایە ن 1376سید علی میر عمادی )  -10

 

 بە زمانی ئینگلیزی : 

 

1. Chomsky ,Noam ,(1981) , Lectures on Government  and Binding  , The Pisa Lectures  Mouton de grater , 

(1993), Berlin . NewYork. 

2. Cowper, Elizabeth A. (1992), A  Concise Introduction  to Syntactic Theory . The university  of   Chicago   .  

3. Cruse ,D. Alan, (2000) , meaning in language : An Introduction  to Semantics and pragmatics , Oxford  

university   press   .  

4. Crystal, David ,(1993) , a Linguistics and Phonetics  reprinted, 3ed edition , black well , Oxford . 

5. Culicover , Peter w. (1997) , Principles  and Parameters : An  Introduction  to Syntactic  Theory ,Oxford 

University  Press , New York  .  

6. Fillmore  , Charles ,G.( 1968) , the case for  case : In universal  in Linguistic  theory , edited by  Emmons  

Bach  and  Robert  Harms  , New York   .  



 Journal of the University of Garmian 9 (4), 2022 

  
Page 147 

 
  

7. Hageman  ,Lillian , (1998) , Introduction  to  government  and binding  Theory , reprinted  , 2nd  edition 

,Oxford :b black  well . 

8. Halliday M.A.K., (1973) , Exploration in the Function of language  , Edward   Arnold   . 

9. Radford ,Andrew ,( 1998) , Syntax  A  Minimalist  introduction, reprinted , Cambridge university press   .  

 

 

 

 البحثملخص 

، و التی  ةالمختلف ةالمعنوی قائثدد الو تح يی، محاولە  لكطكرمانجی الوس - ةالسلیمانی ة(، فی لهج ةالنحوی قائثو الو  ةدوار المعنویلا بین ا ةتحت عنوان ) العلاق ثا البحذه

قواعد النقل و الإنتاجی  ةریظن يیتا( ، و التی تمت فث)  ةریظن و ةیفیظالو  ةمن المدرسض ث. تم البحةها فی حدود الجملذرف ( تأخظكل من )الفاعل ، مفعول به ، ال

فی  ، فانه لا یتم التغیرمليموقع ج يا يبالموقع النحوی للفریزات، أی ان الفریز یكون ف طلا ترتب ةدوار المعنویلا ان ا ينتائج، احداها ه ةالی عد ثلتشومسكی. وصل البح

 بالموقع . طةالمرتبیفتها النحویە ظدورها المعنوی، بخلاف  و 

  
Summary 

This research, under the title (The Relationship between Semantic Roles and Syntactic Functions), in the Sulaymaniyah 

dialect - middle Kurmanji , is an attempt to identify the different semantic functions, which each (subject, object, adverbal) 

takes within the limits of the sentence. The research was carried out within the functional school and the theory (theta), 

which was carried out  in Chomsky's  theory of  transmission and productivity rules. The research reached several results, 

one of which is that the moral roles are not related to the grammatical position of the frieze, that is, the frieze is in any 

syntactic position, so there is no change in its moral role, unlike its grammatical function associated with the site. 

 


